
				இப்பக்கம் மெய்ப்பு பார்க்கப்படவில்லை
நட்பியல் அதிகாரம் 93

துஞ்சினார் செத்தாரின் வேறு அல்லர்- எஞ்ஞான்றும் நஞ்சு உண்பார் கள் உண்பவர். 926 தன்னை மறந்து தூங்குகிறவர் செத்தவரைப் போலத் தான். இருவருக்கும் மிகுந்த வேறுபாடு இல்லை அதுபோல, மதுக்குடிப்பவரும் அறிவு மயங்குவதால், எப்போதும் கொஞ்சம் கொஞ்சமாக விஷம் குடிப்பவர் ஆகிறார். உள் ஒற்றி உள்ளுர் நகப்படுவர் - எஞ்ஞான்றும் கள் ஒற்றிக் கண் சாய்பவர். 927 மறைந்து இருந்து மதுக்குடித்து அறிவு இழப்பவரின் செய்தி வெளியாகி அவரை எந்த நாளும் ஊரார் ஏளனம் செய்வார்கள்.

‘களித்து அறியேன்” என்பது கைவிடுக - நெஞ்சத்து ஒளித்ததுஉம் ஆங்கே மிகும்! 923 மதுக்குடிப்பவன், நான் ஒரு போதும் மதுக்குடித்து அறியேன்” என்று பொய் சொல்லுவதை விட்டு விட வேண்டும். ஏனென்றால், மனத்தில் மறைத்து வைத்திருக் கின்ற குற்றங்கள், மதுக் குடித்து மயங்கியபோது வெளியாகி விடும்.

களித்தானைக் காரணம் காட்டுதல் - கீழ் நீர்க் குளித்தானைத் தித் துரீஇயற்று. 929 மதுக்குடித்து மயங்கியவனிடம், குடியினால் ஏற்படும் தீமைகளை எடுத்துச் சொல்லித் திருத்த முயல்வது நீருக்குள் மூழ்கியவனை விளக்குக் கொண்டு தேடிப்பார்ப்பது போன்றது.

கள் உண்ணாப் போழ்தில், களித்தானைக் காணுங்கால், உள்ளான்கொல், உண்டதன் சோர்வு ! 930 தான் மதுவை குடித்திருக்காதபோது, தன் எதிரில் குடித்து அறிவு மயங்கி வருகின்றவனைக் கண்டாவது அவன் நினைத்துப் பார்க்க மாட்டானா?

